
План-канспект па беларускай мове

Тэма: “Самацветы народнай мудрасці”

Мэты: спрыяць замацаванню і паглыбленню ведаў вучняў па тэме “Фразеалогія”; развіваць уменне выяўляць фразеалагізмы ў сказах, тэкстах,тлумачыць іх значэнне, падбіраць сінонімы да фразеалагізмаў, падбіраць адпаведнікі пры перакладзе з рускай мовы; выхоўваць прагу да пошуку  трапнага адказу, кемлівасць, гумар, артыстызм, любоў да роднай мовы.
Задачы асобаснага развіцця вучняў: садзейнічаць фарміраванню аналітычных, ацэначных, камунікатыўных і рэфлексійных уменняў вучняў і культуры іх маўлення; выхаванню цікавасці і ўважлівага стаўлення да вобразных сродкаў беларускай мовы і імкнення  да навучання.
Тып:урок прымянення ведаў, фарміравання ўменняў і навыкаў.
Форма правядзення: урок-спаборніцтва.  
Месца ў тэме: другі ўрок па вывучэнню фразеалагізмаў.
Абсталяванне: фразелагічныя слоўнікі, камп’ютар, карткі з заданнямі, тэсты, малюнкі, магніты.

                                                                    Эпіграф:

          





  На зямлі і між аблокаў

         






  Горды будзь за родны край – 
        





            Галаву трымай высока,

   






  Толькі нос не задзірай.

     
                                                                                Алесь Ставер

                                                           Ход урока 

І. Арганізацыйны момант. Псіхалагічны настрой вучняў на ўрок.                                          ІІ. Падрыхтоўка вучняў да працы на асноўным этапе. 

1. Клас дзеліцца на дзве каманды: “Самацветы” і “Спадчына”.
2. Размінка. (У прапанаваным тэксце знайсці фразеалагізмы).
Тэкст на дошцы: “Ад веку да веку, з дня у дзень, ад усей душы б’е крыніцаю, а калі і ваду таўчэ ў ступе,але ніколі не вешае нос і расчыняе перад усімі душу горад, які ўжо даўно выбіўся на дарогу і ідзе нага ў нагу з сучаснай беларускай мовай”.

(Вучні з кожнай каманды называюць па аднаму фразеалагізму).
Вучні. у гэтым тэксце 9 фразеалагізмаў:

                1) ад веку да веку;

                2) з дня у дзень;

                3) ад усёй душы;

                4) б’е крыніцаю;

                5) ваду таўчэ ў ступе;
                6) не вешае нос;

                7) расчыняе душу;

                8) выбіўся на дарогу;

                9) ідзе нага ў нагу.           
ІІІ. Прымяненне папярэдне атрыманых ведаў у новых практычных сітуацыях.
Першы конкурс.
Настаўнік. Вызначце фразеалагізмы і прыказкі. Растлумачце іх сэнс.

     



Больш я забыўся , як ты знаеш.
 

    

Была б шыя – хамут знойдзецца.

     



Зняўшы галаву, па валасах не плачуць.

     



І баран бы касіў, каб хто касу насіў.

     



Лепшая радня – свая роўня.

     



Будаваць паветраныя замкі.

     



Кідаць словы на вецер.

    


 
Канца-краю не відаць.

     



З мухамі ў носе. 

     



Лаўры спаць не даюць.
Другі конкурс.
Настаўнік. Растлумачце сэнс фразеалагізмаў і падбярыце да іх апаведныя па значэнні словы.
Даць маху, даць храпака, як кот наплакаў, хоць вока выкалі, адным махам, даць лататы, на адзін капыл, куды вочы глядзяць, з горам папалам, ні жывы ні мёртвы, пад бокам, край свету, на адзін зуб, язык прыкусіць, даць задні ход, за дзедам шведам, вочы мазоліць.

                                     Праверка(адказы на камп’ютары).         

Даць маху-памыліцца, даць храпака-заснуць, як кот наплакаў-мала, хоць вока выкалі-цёмна, адным махам-хутка, даць лататы-пабегчы, на адзін капыл-аднолькава, куды вочы глядзяць-абы-куды, з горам папалам-абы-як, ні жывы ні мёртвы-ніякі, пад бокам-блізка, край свету-далёка, на адзін зуб-мала, язык прыкусіць-замаўчаць, даць задні ход-вярнуцца, за дзедам шведам-даўно, вочы мазоліць-надакучаць.

Трэці конкурс.
Настаўнік. А зараз у нас выбарачны дыктант. Першая каманда выпісвае іменныя фразеалагізмы, другая-дзеяслоўныя.
Акінуць вокам, галава на плячах, да сёмага поту, адным махам, закінуць вудачку, ламаць галаву, на адзін зуб, па галоўцы гладзіць, склаўшы рукі, стрымаць слова, даць драпака.
Фізкультхвілінка.      
Настаўнік. Вы, напэўна, стаміліся. Настаў час адпачыць. У нас у класе чатырнаццаць хлопчыкаў і чатыры дзяўчынкі. Дзяўчаткі зараз выйдуць да дошкі, а хлопцы будуць гаварыць ім кампліменты. Толькі не звычайныя, а кампліменты-фразеалагізмы. ( Прыклады: кроў з малаком, у руках усё гарыць і інш.)  
Чацвёрты конкурс.                                                
Настаўнік. Ну, хлопцы, малайчынкі! Нагаварылі дзяўчатам добрых слоў і сабе настрой узнялі.
А цяпер у нас будзе міні-тэатр. Кожная каманда атрымоўвае карткі, на якіх запісаны фразеалагізмы і іх значэнне. Вы павінны падрыхтаваць інсцэніроўку таго фразеалагізма, які на картцы. А ўдзельнікі другой каманды  вызначаюць, што гэта за фразеалагізм. (Фразеалагізмы на картках: за нос вадзіць, закідаць вуды, закасаўшы рукавы, апусціць рукі, задраць нос, табаку важыць, пераліваць з пустога ў парожняе.)
Пяты конкурс. 
Настаўнік. Вы ўжо ведаеце, што ўсе словы, якія ўваходзяць ў склад фразеалагізмаў, з’яўляюцца адным членам сказа. Але ці ўсе мы ўмеем іх знаходзіць? Каб даць адказ на гэтае пытанне, выканайце, калі ласка, тэст. Падпішыце сваё прозвішча і імя.  
Шосты конкурс.   
Настаўнік. Фразеалагізмы ёсць не толькі ў беларускай мове, але і ў рускай. У наступным заданні падбярыце да рускіх фразеалагізмаў беларускія адпаведнікі.
     Как ни в чём не бывало
                    Вокам працяць
     Мелкая сошка                                          Пуцёўка ў жыццё 
     Ни жарко ни холодно                             Малая сошка
     Пронзить взглядом                                  Ні свярбіць ні баліць
     Путёвка в жизнь                                       І не лыс
     Тянуть лямку                                            Як ні ў чым не бывала
     Хоть бы хны
                 Цягнуць лямку
     Чтоб не сглазить
                 Відаць пана па халявах
     Олух царя небесного                               Дрыжыкі бягуць
     Федот, да не тот                                       Асёл маляваны

Втирать очки                                             Няўрокам кажучы
     Видно птицу по полету                            Цыркацца па кропельцы

     Реветь белугой                                          Адзін д’ябал маляваў 
     В дрожь бросает                                        Нос высока несці 
     Драть нос                                                   Саўка, да не ў тых санках  
     В час по чайной ложке                             Крычаць немым голасам
     Одним миром мазаны                               Туман у вочы пускаць

Сёмы конкурс.

Настаўнік. У гэтым конкурсе першая каманда будзе падбіраць    фразеалагізмы са словам вочы, другая – са словам язык.  Выйграюць тыя, хто падбярэ большую колькасць.                                                                                                               
               Язык
Вочы
          язык падняўся                                     акінуць вокам                                                                                     
          язык не паварочваецца                      бяльмом на воку                                                     
          язык высалапіўшы                             не зводзіць вачэй                                        
          язык ламаць                                        вачэй няма дзе дзець                                                             
          язык прыкусіць                                  вачэй не паказваць                                                                          
          язык прытрымаць                              вока мець                                                  
          востры на язык                                   вокам не маргнуць                                              

          язык развязаўся                                  вочы вырачыць                                                     
          язык распусціць                                 вочы загарэліся                                              
          язык свярбіць                                     вочы адкрыліся                                       

          ціпун на язык                                     вочы б мае цябе не бачылі

          доўгі язык                                           вочы на лоб лезуць

          язык укараціць                                   вочы пазычыць   
          язык без касцей                                  вочы разбегліся 
                                                                       вочы мазоліць
                                                                       вырасці ў вачах

                                                                       глядзець другімі вачыма

                                                                       закрыць вочы 

                                                                       з вока на вока

                                                                       знікнуць з вачэй

                                                                       набіць вока

                                                                       на свежае вока 

                                                                       страляць вочкамі

                                                                       хоць вока выкалі

Восьмы конкурс.
Настаўнік. А цяпер звярніце ўвагу на дошку. На ёй вы бачыце малюнкі. Гэта “карцінная галерэя”. Да гэтых малюнкаў падбярыце фразеалагізмы. З адным з іх складзіце невялікае апавяданне.
Дзявяты конкурс.
Настаўнік. Вось мы і падышлі да апошняга конкурсу. Вам трэба знайсці фразеалагізмы – сінонімы, антонімы.

1) Не зрабіць лішняга. – Пальцам не шэвяльнуць.
2) Працягнуць руку (даць аб сабе знаць). – Працягнуць руку (прасіць міластыні.

3) З адкрытай душой. – З камнем за пазухай.

4) Вешаць нос. – Упасці духам.

5) Падаць голас (даць аб сабе знаць). – Падаць голас(удзельнічаць у галасаванні).

6) Памінай як звалі . – І след прастыў.

7) Надрываць кішкі (смяяцца). – Надрываць кішкі (цяжка працаваць).

8) Душа у душу. – Кот з сабакам.
ІV. Падвядзенне вынікаў урока, рэфлексія.
Настаўнік. Хочацца верыць, што кожны з вас сёння задаволены сабою і сваёй працай на ўроку. Я хачу шчыра падзякаваць вам за супрацоўніцтва.

А зараз падвядзем вынікі. (Узнагароджанне пераможцаў, выстаўленне адзнак).    
Рэфлексія. 
1) Як ты працаваў на ўроку?   
Выберы фразеалагізм: 
1) з аганьком; 2) з душой; 3) абы з рук; 4) цераз пень калоду; 5)закасаўшы рукавы.

2) Як ты зразумеў тэму? З чым пойдзеш з урока? Падмацуй адказ фразеалагізмам:
1) светлая галава; 2) салома ў галаве; 3) з царом у галаве; 4) галава варыць; 5) дубовая галава.

V. Дамашняе заданне.

2

